
RASTI MË I MIRË STUDIMOR PËR MODULIN 1   

Komuna Dajç /Co-PLAN/ Helvetas Swiss Intercooperation Albania
Tema:      

“Reduktimi i kostos së shërbimit të grumbullimit të mbetjeve urbane  në Komunën Dajç”
1. HYRJE          

Ky rast studimor është zhvilluar nga ekspertët vendorë të Komunës Dajç me mbështjetjen teknike të Co-PLAN, Instituti për Zhvilimin e Habitatit dhe HELVETAS- Sëiss Intercooperation Albania, në kuadër të zbatimit të komponentit të manaxhimit të mbetjeve për vitin 2013. 

Rasti studimor është rezultat i punës së bërë nga ekspertët vendore të Komunës Dajç në zbatim aktiviteteve dhe mbështetjes së dhënë në kuadër të Modulit 1, që ka në fokus përmirësimin e performancës së shërbimit të grumbullimit të mbetjeve urbane në drejtim të cilësisë, efektivitetit dhe efiçeës së shërbimeve.

Prej vitit 2009, Komuna Dajç ka miratuar dhe po zbaton planin vendor të manaxhimit të mbetjeve të ngurta urbane, ka prezantuar dhe përmirësuar shërbimet e grumbullimit të mbetjeve urbane në të gjithë territorin e njësisë vendore. Megjithatë, komuna është e angazhuar të përmirësojë më tej performancën aktuale të shërbimit të ofruar për ofrimin e një shërbimi sa më cilësor, efektiv dhe efikas. 

Në këtë kuadër,  nëpërmjet zhvillimit të këtij rasti studimor synohet identifikimi i problemeve dhe potencialeve për reduktimin e kostos së shërbimit, përcaktimin dhe zbatimin  e masave dhe veprimeve përmirësuese e korrigjuese, si dhe vlerësimin e matjen e rezultateve të arritura. Më konkretisht synohet të reduktohet kosto e shërbimit dhe/ose përmirësimi i cilësisë së shërbimit të grumbullimit të mbetjeve, duke reduktuar kohën e grumbullimit dhe transportimit të mbetjeve nga brigada e punës; duke përmirësuar rrjetin e shpërndarjes së kontenierëve, rrugët/itenerarët e makinës për grumbullimin e mbetjeve, frekuencën e shërbimit; duke shfrytëzuar më mirë makinat dhe kontenierët, duke mënjanuar dhe minimizuar pengesat që vonojnë shërbimin dhe rritin kostot, duke përmirësuar mirëmbajtjen dhe riparimin e mjeteve dhe pajisjeve, etj.
2. ZHVILLIMI I RASTIT STUDIMOR-  Përshkrim i hapave të ndjekur  

Duke u bazuar në aktivitetet dhe materialet e Modulit 1, Komuna Dajç zhvilloi këtë rast studimor në përputhje me kushtet vendore, shërbimin aktual, nevojat e prioritetet vendore si dhe kërkesat e PVMMNU. Procesi për zhvillimin e rastit studimor vijoi sipas  hapave të mëposhtëm:

(i) Vlerësimi i performancës aktuale të shërbimit të grumbullimit të mbetjeve- nëpërmjet zhvillimit të pyetësorit, intervistës, testimit të shërbimit dhe vlerësimit bazuar në indikatorët e performancës. 

(ii) Identifikimi i problemeve dhe barrierave që ndikonin direkt apo indirekt në performancën e shërbimit, parashikimin e masave, veprimeve apo korrektimeve të nevojshme për përmirësimin e shërbimit, krijimin e standarteve si dhe përmirësimin e procedurave/praktikave, etj.
(iii) Miratimi dhe zbatimi i masave e procedurave të parashikuara 

(iv) Ri-testimi i shërbimit, krahasimi dhe vlerësimi i rezultateve dhe përfitimeve në performancën e shërbimit.

3. VLERËSIMI I GJËNDJES EKZISTUESE DHE NEVOJAT PËR PËRMIRËSIM
Vlerësimi i gjëndjes ekzistuese konsistonte në vlerësimin e performancës aktuale të shërbimit të grumbullimit të mbetjeve urbane sipas aspekteve të cilësisë, efektivitetit dhe efiçencës, identifikimin e problemeve dhe pengesave që çojnë në reduktimin e cilësisë, vonesën e operimit si dhe në rritjen e kostos së shërbimit. Vlerësimi i nivelit të performancës dhe identifikimi i veprimeve korrigjuese e përmirësuese u bë sipas çështjeve teknike-organizative që ndikojnë në performancën e shërbimeve.

3.1 Cilësia e të dhënave dhe verifikimi i tyre

Rëndësia e pasjes të të dhënave të sakta dhe të verifikuara lidhur me sasitë e mbetjeve që gjenerohen ndikon drejtpërdrejt në planifikimin e duhur të shërbimit të grumbullimit dhe të të gjithë komponentëve të tij, si në numrin dhe kapacitetin e kontenierëve të nevojshëm, në frekuencën e zbrazjeve, numrin e rrugëve të grumbullimit, përdorimin e makinës teknollogjike, etj. Në fakt, komuna Dajç e ka zgjidhur më parë këtë problem, duke siguruar informacion të saktë për mbetjet që gjenerohen dhe grumbullohen brenda territorit të komunës, sipas matjeve dhe raportimit periodik të bërë nga autoritetet që administrojnë  landfillin e Bushatit. Sipas të dhënave mbi mbetjet e gjeneruara në komunën Dajç rezulton të kemi rreth 37% më pak mbetje urbane të prodhuara (550ton/vit) në krahasim me sasinë e mbetjeve të planifikuar në PVMMNU. 

Mendohet që kjo diferencë lidhet kryesisht me informacionin jo të saktë të banorëve rezidentë në komunë ashtu dhe për shkak të normës së gjenerimit për banorë nën nivelin e pritshëm. Në fakt komuna, falë anketimit të bërë derë-më-derë gjatë vitit 2012, sot disponon informacion të saktë lidhur me familjet me banim të përhershëm dhe familjet me banim të përkohshëm për secilin fshat. 

3.2 Matja dhe analizimi i kohës së shërbimit të grumbullimit të mbetjeve

Vlerësimi i efektivitetit të sistemit të grumbullimit të mbetjeve u bë nëpërmjet matjes direkte të kohës së grumbullimit të mbetjeve nga pika e nisjes deri në pikën e fundit, dhe më pas të kohës së transportit deri në landfill dhe kthim. Komuna Dajç testoi të katër itenerarët e grumbullimit të mbetjeve për dy javë radhazi duke mesatarizuar kohët e  grumbullimit dhe transportit dhe më pas përsëriti testimin e kohës së grumbullimit të mbetjeve pas ndërhyrjeve të bëra në organizimin e itenerarëve të shërbimit. Gjithashtu u verifikua niveli i mbushjes së makinës teknollogjike për të gjithë itenerarët e monitoruar (testuar).

Në fakt, krahasimi midis kohës mesatare të grumbullimit të mbetjeve për një PGM
 (6min/PGM) me kohën e matur në mënyrë empirike (4min/PGM), që bazohet në sistemin aktual të shpërndarjes dhe numrit të kontenierëve, paraqet potencialin për përmirësimin e sistemit të grumbullimit të mbetjeve në funksion të reduktimit të kohës së shërbimit.

Pas ndryshimeve të bëra në organizimin e rrugëve  të grumbullimit të mbetjeve urbane, efiçenca e grumbullimit të mbetjeve u rrit me 20% (nga 14 orë/javë në 9.45 orë në javë). Rrjedhimisht, pritet që në vijim komuna të shpenzojë 20% më pak karburant dhe lubrifikant vetëm nga reduktimi i kohës së grumbullimit të mbetjeve me 20%.

3.3 Infrastruktura për grumbullimin dhe transportin e mbetjeve dhe përdorimi efektiv i tyre 

Infrastruktura e grumbullimit dhe transportimit të mbetjeve, gjëndja dhe përdorimi efektiv i tyre përbëjnë elementë të rëndësishme që ndikojnë drejtpërdrejt në efektivitetin e shërbimit të grumbullimit të mbetjeve dhe në koston e tij. Testimi dhe vlerësimi i performancës së shërbimit, nxorri në pah një sërë problemesh dhe çështjesh që kërkojnë më shumë vëmendje dhe ndërhyrje.

a) Sistemi i PGM dhe shpërndarja e kontenierëve

Sistemi aktual i PGM dhe shpërndarja e kontenierëve është bazuar në skemën e planifikuar paraprakisht në PVMMNU, mbi të cilën janë bërë ndryshime respektive sipas nevojave dhe politikave vendore. Gjithashtu, janë përmbushur kërkesat e banorëve për PGM dhe kontenierë edhe pse në disa raste janë vendosur në vende jo të përshtashme (që ndikojnë në dëmtimin e tyre) apo janë vendosur PGM individuale për një pjesë të madhe të bizneseve të komunës. Kryesisht kemi një rrjet relativisht të shpërndarë të PGM-ve, që lidhet direkt me shtrirjen urbane të komunës dhe largësitë midis fshatrave. Distanca mesatare midis PGM-ve është e efektive, në nivelin e 620 ml
, si dhe një shëpërndarje kontenierësh prej 1.14 kontenierë /PGM. Por njëkohësisht kemi PGM shumë afër njëra-tjetrës, sidomos në itenerarin 2 (Dajc-Samrisht) dhe itenerari 3 (Pentar-Belaj Rrushkull), ku distancat midis PGM shkojnë midis          40-60 ml. Kjo nënkupton që kemi shumë procese EC dhe NDALO, që ndikojnë drejtëpërsëdrejti në rritjen e kohës së sherbimit dhe rrjedhimisht në koston e tij.

b) Përdorimi i kontenierëve dhe gjëndja teknike e tyre

Përdorimi i makinës teknollogjike dhe i kontenierëve janë elementë të rëndësishëm për efektivitetin dhe efiçencën e shërbimit. Duke iu referuar testimit të parë të performancë së shërbimit, rezulton se përdorimi i kontenierëve (në funksion të volumit) është i kënaqshëm në nivelin e 74%, që në një farë mënyre siguron se komuna ka planifikuar dhe ka në përdorim numrin e nevojshëm të kontenierëve. Gjithësesi, 32% e kontenierëve rezultojnë të tejmbushur para  zbrazjes së tyre  si dhe 27% e tyre janë të mbushur nën 50% e volumit të tyre. Kjo do të thotë se në 32% të kontenierëve koha e grumbullimit të mbetjeve është më e lartë (duhet kohë shtesë për grumbullimin e mbetjeve jashtë kontenierëve pa marrë në konsideratë vizibilitetin e tyre), ndërkohë që në 27% të kontenierëve kemi kapacitet grumbullues të tepërt. 

Megjithëse në nivelin e përdorimit efektiv të kontenierëve ndikojnë edhe faktorë të tjerë si shpërndarja jo e njëtrajtshme e familjeve/banesave, komuna duhet të rishikojë me detaje  mundësinë për një rishpërndarje të kontenierëve problematikë nëpër PGM, dhe nëse nuk kemi zgjidhje për PGM e mbingarkuara me mbetje, atëherë del e nevojshme shtimi i kontenierëve në secilën prej tyre. Këto masa do të reduktojnë kohën e grumbullimit të mbetjeve urbane në të gjitha PGM-të problematike.

Gjëndja teknike e kontenierëve është një tjetër element që ndikon direkt cilësinë e shërbimit të ofruar ashtu dhe në efiçencën e përdorimit të kontenierëve dhe rrjedhimisht në kohën e shërbimit dhe koston e tij. Përdorimi i kontenierëve të dëmtuar vonon kohën e operimit dhe rrit koston e punës
.
Numri i lartë i kontenierëve të dëmtuar në komunën Dajç (rreth 20% të dëmtuar dhe 7 kontenierë jashtë përdorimit
), është pasojë e mungësës së shërbimeve të mirëmbajtjes dhe riparimit të tyre si dhe të vendeve të përshtatshme në të cilat janë vendosur një pjesë e tyre. Gjithashtu, mungesa e shërbimit të mirëmbajtjes dhe riparimit për të gjithë kontenierët e dëmtuar për shkak të mos alokimit të fondeve për këtë qëllim, sjell nevojën për kryerjen e investimeve kapitale parakohshme për zëvendësimin e kontenierëve, që shkojnë rreth 1’200’000 lekë. 
c) Përdorimi i makinës teknollogjike dhe gjendja teknike

Për grumbullimin dhe transportimin e mbetjeve urbane komuna ka në pronësi dhe përdor një makinë teknollogjike të përdorur me kapacitet transportues prej 5ton. Makina grumbullon mbetjet urbane nëpër të gjithë PGM (çdo javë) sipas katër itenerarëve javorë. Niveli i përdorimit të makinës
 është i ulët, rreth 28% të potencialit maksimal të saj (dy turne në ditë për 7-ditë të javës), çka nënkupton se makina mund të përdoret akoma edhe për 72% të mundësisë kohore. Bashkëpunimi ndërvendor me komuna të tjera fqinje të zonës së Nën-Shkodrës vlerësohet e domosdoshme për të rritur shfrytëzueshmërinë e makinës teknollogjike dhe reduktimin e kostos njësi.

Ndërkohë efektiviteti i përdorimit të makinës teknollogjike në funksion të kapacitetit maksimal mbajëts për 1-rrugë është rreth 66%, çka nënkupton që kemi një potencial grumbullues dhe transportues të pashfrytëzuar dhe rrjedhimisht efektivitet i ulët në përdërim dhe potencial i mirë për përmirësim. Në këtë kuadër, për të shfrytëzuar më mirë kapacitetin e makinës, komuna  ndërhyri në ri-organizimin e itenerarëve duke kaluar nga një shërbim me                  4-itenerarë/në  javë në një shërbim me 3-itenerarë/javë. Kjo solli rritjen e efektivitetit të përdorimit të makinës me 6%, reduktoi kohën e plotë të grumbullimit të mbetjeve nga       14 orë në 9.45 orë/javë si dhe kohën e transportit të mbetjeve dhe kthim nga 8 orë në 6 orë/javë. Ky ri-organizim i rrugëve të grumbullimit të mbetjeve ndikoi drejtpërsëdrejti në reduktimin e kostos së shërbimit, kryesisht në shpenzimet për materialet (karburant, lubrifikant dhe në nevojat për mirëmbajtje dhe riparim).

Gjëndja teknike e makinës teknollogjike është një tjetër element që afekton cilësinë e shërbimit, gadishmërinë dhe sigurinë në punë, ashtu dhe në kohën dhe kostot e përdorimit të kamionit. Siç dihet, makinat teknollogjike kanë më shumë probleme teknike apo më shumë defekte për shkak të ndalesave të shpeshta gjatë grumbullimit të mbetjeve apo për shkak të vetisë gërryese të mbetjeve të ngurta urbane. Edhe në Dajç ashtu si në pjesën më të madhe të njësive vendore ne vend, shërbimi i mirëmbajtjes së makinës teknollogjike nuk kryhet. Si rrjedhojë gadishmëria e makinës teknollogjike ka qenë jo e mirë dhe shpenzimet për riparim gjatë vitit të fundit kanë qenë rreth 310'000 lekë.
3.4 Efektiviteti i punës së personelit
Aktualisht shërbimet për grumbulimin e mbetjeve urbane kryhen nga një brigadë në varësi të komunës, që përbëhet nga një shofer dhe 2 punëtorë. Përdorimi i një brigade të vogël duket një zgjidhje e mirë për vetë madhësinë e komunës ashtu dhe për numrin e rrugëve dhe kohën e punës për grumbullimin e mbetjeve. Por, ndërkohë efektiviteti i përdorimit të tyre mbetet në një nivel të ulët, përsa kohë angazhimi i tyre direkt në punë është            10-14 orë në javë, ndërkohë që paguhen me pagë të plotë (për 40orë/javë). Megjithëse punëtorët mund të angazhohen për punë të tjera publike, efektiviteti I punës së tyre nuk rezulton i njëjtë me punën për grumbullimin e mbetjeve. Kjo sjell rritjen e kostos së shërbimit dhe konkretisht të kostos operative.
Gjithashtu, komuna nuk përdor ndonjë protokoll operativ apo procedura teknike dhe manaxheriale për organizimin e shërbimit dhe rrjedhimisht performanca e punës (standarti, efektiviteti dhe shpejtësia) ashtu dhe problemet që mund të dalin, sigurohen apo zgjidhen në baza ad-hoc. Inspektori apo shoferi sipas rastit duhet të ndjekin dhe japin zgjidhje sipas rastit.
Megjithatë, duke marrë për bazë rezultatet e testimit të dytë të performancës së shërbimit (pas ndryshimeve të bëra) dhe të gjithë problematikën e identifikuar me përdorimin e dhe gjëndjen e kontenierëve, rezulton se brigade e punës operon në mënyrë efiçente (rreth 4.5min/PGM nga 4 min/PGM sa duhet të jetë).
4. KONKLUZIONET PËRFUNDIMTARE DHE PËRFITIMET E NJËSISË VENDORE

Komuna Dajç ka qenë e angazhuar për të vijuar me zbatimin e disa masave dhe përmirësimeve të nevojshme për sa i përket organizimit të shërbimit brenda zbatimit të projektit dhe për të vijuar më tej vitin e ardhshëm me masat e mbetura.
Në fakt edhe më parë, të dhënat e sakta rreth gjenerimit të mbetjeve dhe numrit të familjeve ndihmuan komunën të parashikojë saktë nevojat për shërbim dhe të reduktojë koston e shërbimit të grumbullimit të mbetjeve në krahasim me përcaktimet e bëra në plan dhe koston e trajtimit të mbetjeve me 63%. Sipas të dhënave që disponon sot komuna Dajç, norma mesatare e gjenerimit të mbetjeve urbane për banor rezulton të jetë rreth 0.35-0.4 kg/ditë.

Për të vlerësuar përmirësimet e bëra, komuna Dajç ri-testoi shërbimin e grumbullimit dhe transportit të mbetjeve urbane dhe identifikoi përfitimet direkte nga ndryshimet e bëra në ri-organizimin e rrugëve të grumbullimit të kontenierëve, pa ndryshuar frekuencën e zbrazjeve të kontenierëve. Kështu si rrjedhojë e reduktimit të numrit të rrugëve të grumbullimit të mbetjeve nga katër në tre herë në javë, komuna arriti të reduktojë shpenzimet për transport (karburant) me 36% dhe shpenzimet për grumbullimin e mbetjeve me 40%, si dhe të ketë në dispozicion më shumë orë pune nga punonjësit për punë të tjera publike sipas nevojave të komunës.

Megjithatë, komuna nëpërmjet këtij rasti studimor ka identifikuar se ka potenciale të tjera për të rritur cilësinë, efektivitetin dhe efiçencën e shërbimit të grumbullimit të mbetjeve, të cilat mund të çojnë në reduktimin e mëtejshëm të kostos së shërbimit. 

Ndër masat më kryesore janë:

(i) Përdorimi më me efektivitet i makinës teknollogjike (akoma 80% disponibël për tu përdorur), kryesisht për ofrimin e shërbimit të grumbullimit të mbetjeve në komunat e tjera fqinje nëpërmjet skemave ndërvendore. Gjithashtu përfshirja e komunës Dajç në skemat e ardhshme nënrajonale për tranzitimin e transportimit të mbetjeve (përdorimi I stacioneve të transferimit), do të reduktonte kohën dhe kostot për transportin e mbetjeve në landfillin e Bushatit.

(ii) Ri-organizimi i kontenierëve nëpër PGM sipas nevojës reale dhe mundësisë apo edhe nëpërmjet shtimit të kontenierëve nëpër PGM e mbingarkuara, do të reduktonte kohën e punës për grumbullimin e mbetjeve dhe rrjedhimisht do të reduktonte koston e shërbimit dhe cilësinë e tij.

(iii) Përmirësimi i gjendjes teknike të kontenierëve dhe makinës teknollogjike nëpërmjet ofrimit të shërbimit të mirëmbajtjes dhe riparimit në kohë të tyre
,
, do të siguronte cilësi më të mirë gadishmëri më të lartë dhe njëkohësisht reduktimin e kohës dhe kostos së shërbimit.

(iv) Përmirësimi i efektivitetit të përdorimit të brigadës së punës mund të arrihet nëpërmjet skemave të përbashkëta me njësitë e tjera vendore, përdorimit më efektiv dhe efiçent të makinës dhe kontenierëve si dhe duke hartuar dhe përdorur protokollin e operimit që standartizon shërbimin dhe rrit efektivitetin e tij. Gjithashtu angazhimi i tyre në punë të tjera publike duhet të jetë i mirëpërcaktuar dhe i normuar.

� Pikë grumbullimi mbetjesh


� Distancat mesatare për zonat rurale variojnë nga 250-400ml


� Konsumit të materialeve si karburant, lubrifikantë, etj


� Megjithëse janë në përdorim për vetëm 2-3 vjet


� Koha e grumbullimit dhe transportit të mbetjeve për në landfillin e Bushatit


� Shpenzimet vjetore të mirëmbajtjes të makinës teknollogjike rreth 7% e shpenzimeve për karburant/vit


� Shpenzimet vjetore të mirëmbajtjes së kontenierëve rreth 7% e vlerës së blerjes së kontenierit/vit

